
“Azərbaycan Akkreditasiya Mərkəzi” 
publik hüquqi şəxsin 06.10.2026-cı il 
tarixli 3-54-1/3-1-F-34/2026 nömrəli 
Əmri ilə təsdiq edilmişdir.   

 
AZS ISO 14001:2026 “Ətraf mühiti idarəetmə sistemləri. Tələblər və istifadə üzrə 

rəhbəredici göstərişlər”standartına 
 

KEÇİD SİYASƏTİ 
 

Bu keçid siyasəti ətraf mühiti idarəetmə sistemləri üzrə uyğunluğun qiymətləndirilməsini 

həyata keçirən və “Azərbaycan Akkreditasiya Mərkəzi” publik hüquqi şəxs (bundan sonra – AzAK) 

tərəfindən akkreditasiya olunmuş uyğunluğu qiymətləndirən qurumlara (bundan sonra – UQQ) 

şamil edilir. 

Bu siyasət Global ACI-TECH-3-TR 2029-04-30 (M) “ISO 14001:2026-ya keçid tələbləri” 

sənədi əsasında hazırlanmışdır və UQQ-ləri, həmçinin digər maraqlı tərəfləri AzAK-ın 

qiymətləndirmə prosesi və yenidən işlənmiş standarta keçid barədə məlumatlandırmaq məqsədi 

daşıyır. Keçid dövrü 3 ildir (30.04.2029-cu il tarixinədək). 

Əvvəlki versiya ilə müqayisədə əsas dəyişikliklər aşağıdakılardır: 

• Əlavə SL və TMB-nin 16/2025 saylı qərarı ilə uyğunlaşdırma; 

• Uyğunlaşdırılmış (hormonizə edilmiş) struktura uyğunlaşdırmaq məqsədilə “Termin və 

təriflər”də dəyişikliklər; 

• "Sənədləşdirilmiş informasiya" ilə bağlı yeni ifadənin daxil edilməsi və "sənədləşdirilmiş 

informasiya əlçatan olmalıdır" tələbinin dəqiqləşdirilməsi; 

• 6.3-cü bəndin ("Dəyişikliklərin planlaşdırılması") əlavə edilməsi; 

• 9.3-cü bəndə ("Rəhbərlik tərəfindən təhlil") alt-bəndlərin əlavə edilməsi; 

• AZS ISO 14001:2026 standartının A Əlavəsindəki əsas anlayışların dəqiqləşdirilməsi. 

Əlavə olaraq standartın əvvəlki versiyası ilə müqayisədə yeni versiyada dəyişikliyin mövcud 

olub-olmamasını aşağıdakı cədvəldə görmək mümkündür: 

AZS ISO 14001:2021 standartının 
bəndləri 

AZS ISO 14001:2026 standartının 
bəndləri 

Dəyişiklik  

4.1. Təşkilat və onun kontekstinin başa 
düşülməsi 

4.1. Təşkilat və onun kontekstinin başa 
düşülməsi 

Var  

4.2 Maraqlı tərəflərin ehtiyac və 
gözləntilərinin başa düşülməsi 

4.2 Maraqlı tərəflərin ehtiyac və 
gözləntilərinin başa düşülməsi 

Var 

4.3 Ətraf mühiti idarəetmə sisteminin 
tətbiq sahəsinin müəyyən edilməsi 

4.3 Ətraf mühiti idarəetmə sisteminin 
tətbiq sahəsinin müəyyən edilməsi 

Var 

4.4 Ətraf mühiti idarəetmə sistemi 4.4 Ətraf mühiti idarəetmə sistemi Yoxdur 

5.1 Liderlik və öhdəlik 5.1 Liderlik və öhdəlik Yoxdur 

5.2 Ətraf mühit üzrə siyasət 5.2 Ətraf mühit üzrə siyasət Var 

5.3 Təşkilati vəzifələr, məsuliyyətlər və 
səlahiyyətlər 

5.3 Vəzifələr, məsuliyyətlər və 
səlahiyyətlər 

Yoxdur 

6.1.1 Ümumi müddəalar 6.1.1 Ümumi müddəalar Var 

6.1.2 Ətraf mühit aspektləri 6.1.2 Ətraf mühit aspektləri Var 

6.1.3 Uyğunluğun təmin edilməsi üzrə 
öhdəliklər 

6.1.3 Uyğunluğun təmin edilməsi üzrə 
öhdəliklər 

Var 

- (bu tələblər 6.1.1-in daxilindədir) 6.1.4 Risk və imkanlar Var 

6.1.4 Fəaliyyətin planlaşdırılması 6.1.5 Fəaliyyətin planlaşdırılması Var 

6.2.1 Ətraf mühit üzrə məqsədlər 6.2.1 Ətraf mühit üzrə məqsədlər Var 

6.2.2 Ətraf mühit üzrə məqsədlərə nail 
olmaq üçün fəaliyyətlərin 
planlaşdırılması 

6.2.2 Ətraf mühit üzrə məqsədlərə nail 
olmaq üçün fəaliyyətlərin 
planlaşdırılması 

Yoxdur 

- (mövcud deyil) 6.3 Dəyişikliklərin planlaşdırılması Var 

7.1 Resurslar 7.1 Resurslar Yoxdur  

7.2 Səriştəlilik 7.2 Səriştəlilik Var 

7.3 Məlumatlı olma 7.3 Məlumatlı olma Yoxdur 

7.4.1 Ümumi müddəalar 7.4.1 Ümumi müddəalar Var 

7.4.2 Daxili əlaqə 7.4.2 Daxili əlaqə Yoxdur 

7.4.3 Xarici əlaqə 7.4.3 Xarici əlaqə Yoxdur 

7.5 Sənədləşdirilmiş informasiya 7.5 Sənədləşdirilmiş informasiya Yoxdur 

8.1 Fəaliyyətin planlaşdırılması və idarə 
edilməsi 

8.1 Fəaliyyətin planlaşdırılması və idarə 
edilməsi 

Var 

8.2 Fövqəladə hallara hazırlıq və cavab 
tədbirləri 

8.2 Fövqəladə hallara hazırlıq və cavab 
tədbirləri 

Var 

9.1.1 Ümumi müddəalar 9.1.1 Ümumi müddəalar Var 

9.1.2 Uyğunluğun qiymətləndirilməsi 9.1.2 Uyğunluğun qiymətləndirilməsi Var 

9.2.1 Ümumi müddəalar 9.2.1 Ümumi müddəalar Yoxdur 

9.2.2 Daxili audit proqramı 9.2.2 Daxili audit proqramı Var 

- (Bu tələblər 9.3-cü bənddə mövcuddur) 9.3.1 Ümumi müddəalar Var 

9.3.2 Rəhbərlik tərəfindən təhlil üçün 
zəruri məlumatlar 

Var 

9.3.3 Rəhbərlik tərəfindən təhlilin 
nəticələri 

Var 

10.1 Ümumi müddəalar 10.1 Daimi yaxşılaşdırma Var 

10.2 Uyğunsuzluq və düzəldici fəaliyyət 10.2 Uyğunsuzluq və düzəldici fəaliyyət Yoxdur 

10.3 Daimi yaxşılaşdırma - (bu tələblər 10.1-ci bənddə 
mövcuddur) 

Var 

 

Cədvəldən də göründüyü kimi dəyişiklik cüzidir. Buna görə də, təşkilatların mövcud 

dəyişiklikləri kontekst və məqsədlərindən asılı olaraq icra edilə bilən hesab edəcəkləri gözlənilir. 

Təsir və risklər təşkilatdan asılı olaraq dəyişə bilər. Öz kontekstində və idarəetmə sistemində baş 

verən dəyişiklikləri müəyyən etmək sertifikatlaşdırılmış təşkilatın öhdəliyidir. 

AzAK tərəfindən akkreditasiya edilmiş UQQ-lər “Akkreditasiyadan keçmiş uyğunluğu 

qiymətləndirən qurumun AZS ISO 14001:2026 standartına keçid üzrə bəyanatı”nı  (Əlavə A) və 

keçidlə bağlı sübutları 31.01.2027-ci il tarixinədək AzAK-a təqdim etməlidirlər. 

AzAK UQQ-lərin AZS ISO 14001:2026 standartına keçidi ilə bağlı qərarlarını onların 

“Akkreditasiyadan keçmiş uyğunluğu qiymətləndirən qurumun AZS ISO 14001:2026 standartına 

keçid üzrə bəyanatı”  (Əlavə A) və keçidlə bağlı sübutların təhlili əsasında 30.04.2027-ci il 

tarixinədək qəbul edəcək. Qərar qəbulu üçün yerində qiymətləndirmənin keçirilməsi nəzərdə 

tutulmayıb. Lakin keçid dövrünün sonunadək (30.04.2029-cu il tarixinədək) illik qiymətləndirmələr 

zamanı keçidlə bağlı tələblərin yerinə yetirilməsinə yerində baxılacaq. 

UQQ standartın yeni versiyasına keçid etməmək barədə qərar verərsə, dərhal AzAK-ı öz 

qərarı barədə məlumatlandırmalıdır. Məlumatlandırma yazılı formada ən geci 30.04.2029-cu il 

tarixinədək edilməlidir. Standartın yeni versiyasına keçidlə bağlı müəyyən edilmiş tarixlərə əməl  

edilməzsə, keçid etməmək barədə qərar AzAK-a müəyyən edilmiş müddət ərzində bildirilməzsə və 

ya keçidlə bağlı Əlavə A-ya əlavə edilmiş sübutlar qənətbəxş olmasa, akkreditasiya attestatlarının 

qüvvədə olma müddətinin dayandırılması və ləğvi/sahənin məhdudlaşdırılması ilə bağlı müvafiq 

tədbirlər görüləcəkdir. Standartın əvvəlki versiyası ilə verilmiş akkreditasiya sahəsi keçid dövrü 

bitdikdən sonra qüvvədən düşmüş sayılacaq. Standartın yeni versiyasına keçid etməməklə bağlı 

qərar verən UQQ 31.01.2027-ci il tarixinədək sifarişçilərini bu barədə yazılı formada 

məlumatlandırmalı, standartın əvvəlki versiyası ilə verilmiş sertifikatların 30.04.2029-cu il tarixindən 

etibarən qüvvədən düşəcəyini bildirməlidir. 

31.10.2027-ci il tarixindən etibarən yeni sertifikatlar yalnız AZS ISO 14001:2026 standartı 

əsasında verilməlidir.  

30.04.2029-cu il tarixinədək UQQ-lər sertifikatlaşdırdıqları təşkilatların standartın yeni 

versiyasına keçidini təmin etməlidirlər.  
 

Əlavə məlumat əldə etmək üçün UQQ-lər AzAK-a müraciət edə bilər. 
 
 
Ünvan: Bakı şəhəri. Zeynal Xəlil 37. 
İnternet səhifəsi: www.accreditation.gov.az 
Telefon: +994 12 565 35 50 
Elektron ünvan: azak@accreditation.gov.az 
 
 
 
 
 
 
 
 
 
 

http://www.accreditation.gov.az/
mailto:azak@accreditation.gov.az


 

  4/4 
 

 
Əlavə A 

 
Akkreditasiyadan keçmiş uyğunluğu qiymətləndirən qurumun  

AZS ISO 14001:2026 standartına keçid üzrə  
BƏYANATI 

Bəyan edirəm ki, bu bəyanat tarixindən etibarən adı aşağıda qeyd olunan UQQ: 
• bu keçid çərçivəsində tələb olunan dəyişiklikləri həyata keçirib; 
• keçid üçün zəruri olan tələblərə uyğundur; 
• keçidlə bağlı sübutları nümayiş etdirə bilər. 
Bundan əlavə, təsdiq edirəm ki: 
• UQQ-ni akkreditasiya etmiş AzAK qiymətləndirmə(lər) zamanı bu bəyanata uyğun olaraq 

keçid prosesinin icrasını nəzərdən keçirəcək. 
• Yanlış olan və ya əsaslandırıla bilməyən bəyanat akkreditasiya tələblərinin pozulması 

hesab olunur. Tələb olunan düzəlişlərin və düzəldici tədbirlərin görülməsi üçün əsas təşkil edir. 
Qeyd olunanlar müəyyən edilmiş müddətlər ərzində müvafiq qaydada aradan qaldırılmadıqda, bu, 
akkreditasiya attestatlarının qüvvədə olma müddətinin dayandırılması və ləğvi/sahənin 
məhdudlaşdırılması üçün əsas olacaq. 

• Aşağıdakı fəaliyyət tamamlanmışdır və əlavə olunur: 
- keçid planı; 
- keçid və/və ya yenidən işlənmiş tələbləri dəstəkləmək üçün yenidən işlənmiş sənədlər; 
- yenidən işlənmiş sənədlər üçün zəruri səriştə müəyyən edilmişdir və UQQ-də yenidən 

işlənmiş sertifikatlaşdırma fəaliyyətini dəstəkləmək üçün kifayət qədər səriştəli auditor və digər işçi 
heyəti (məsələn, müraciəti təhlil edən, sertifikatlaşdırma barədə qərar qəbul edən şəxs) 
mövcuddur; 

- yenidən işlənmiş sertifikatlaşdırma fəaliyyətinin audit müddətini müəyyən etmək üçün 
UQQ-nin bir prosesi (əgər varsa); 

- yalnız AzAK-ın keçid qərarından sonra sertifikatların verilməsi və sertifikatların qüvvədə 
olma müddəti ilə bağlı qarışıqlığın qarşısını almaq üçün əvvəllər verilmiş sertifikatların idarə 
edilməsi və tələb olunan müddət ərzində təşkilat keçid etmədikdə sertifikatların müvafiq şəkildə geri 
götürülməsini təmin etmək də daxil olmaqla, yenidən işlənmiş sənədə dair sertifikatların nəzarətini 
idarə etmək üçün sənədləşdirilmiş proses. 

 
UQQ-nin tam adı   
 
Ad, soyad 

 

 
Vəzifə 

 

 
İmza 

 

 
Tarix 

 

 
 


